hatra tal-gudikanti
interess guridiku — victim status
kompetenza duplici tal-Prim’Awla tal-Qorti Civili
azzjonijiet imhallta (taht ligi ordinarja u “kostituzzjonali”
kull azzjoni trid issir skont ir-rit taghiha

FIL-PRIM’AWLA TAL-QORTI CIVILI
SEDE KOSTITUZZJONALI
IMHALLEF
ONOR. GRAZIO MERCIECA LL.D.
ILLUM, 2 ta’ Di¢embru, 2021

Rikors Nru. 234/2021 GM
Avukat Dr. Anna Mallia K.I. 592159M

VS
(1)  l-Kumitat dwar il-Hatriet tal-Gudikatura;

(2)  ll-Kummissjoni ghall-Amministrazzjoni tal-Gustizzja ghal kull
interess li jista’ jkollha tenut kont li I-Kumitat dwar il-Hatriet tal-
Gudikatura huwa sotto kumitat tal-Kummissjoni ghall-

Amministrazzjoni tal-Gustizzja;
(3) L-Avukat tal-Istat

I1-Qorti,

Rat ir-Rikors li permezz tieghu I-Avukat Dottoressa Anna Mallia, wara li
ppremettiet illi :



“Skont I-artikolu 96A tal-Kostituzzjoni ta’ Malta 1-Kumitat dwar il-
Hatriet tal-Gudikatura (minn hawn ‘il quddiem, il-Kumitat) ghandu
jkun kompost mill-Prim Imhallef, minn zewg membri eletti ghal
perjodu ta’ erba (4) snin minn fost I-imhallfin tal-qrati superjuri;
membru elett ghal perjodu ta’ erba’ (4) snin minn fost il-magistrati
tal-grati inferjuri; |-Awditur Generali; Il-Kummissarju ghall-
Investigazzjonijiet Amministrattivi (Ombudsman) u I-President tal-
Kamra tal-Avukati.

“L-Imhallfin fuq dan il-Kumitat huma I-Onorevoli Imhallef Tonio
Mallia, |-Onorevoli Imhallef Edwina Grima eletti minn fost 1-
imhallfin tal-grati superjuri u I-Magistrat Dott Gabriella Vella eletta
minn fost il-magistrati tal-qrati inferjuri.

“Meta harget is-sejha pubblika mill-Ministru ghall-Gustizzja, 1-
Ugwaljanza u I-Governanza fit-12 ta’ Frar, 2021 dan il-Kumitat kien
kompost skont ma titlob il-Kostituzzjoni u gew ippubblikati wkoll
diversi regoli, gwidi u dokumentazzjoni mill-istess Kumitat fosthom
ir-Rules and Guidelines for the Expression of Interest, Guidelines on
Good Character, Personal Questionnaire u Authorisation and
Consent Form. Illi dawn id-dokumenti, regoli u gwidi saru mill-
Kumitat gabel ma harget is-sejha ghall-espressjoni ta’ interess tat-12
ta’ Frar, 2021.

“Skont l-istgarrija mahruga mill-Uffic¢cju tal-President ta’ Malta
nhar il-15 ta’ April, 2021 kien hemm b’kollox disgha u ghoxrin (29)
espressjoni ta’ interess.

“Skont ma jirrizulta mill-imsemmija stgarrija I-Magistrat Gabriella
Vella giet imsemmija bhala wahda mill-persuni li fl-opinjoni tal-
imsemmi Kumitat kienet ikkunsidrata li kienet idoneja u meritevoli
ghall-hatra ta’ Imhallef fil-Qrati Superjuri. Dan ifisser li |-
imsemmija Magistrat issottommettiet, hija wkoll, l-applikazzjoni
taghha ghal kunsiderazzjoni tal-Kumitat ghal hatra ta’ imhallef, li
hija membru tieghu.

“Dan ifisser li kien hemm membru mill-istess Kumitat li ssottometta
l-applikazzjoni tieghu quddiem [-istess Kumitat li hija kienet
tifforma parti minnu ghal kunsiderazzjoni tal-istess Kumitat biex
hija tigi rakkomandata lill-President ta’ Malta ghal hatra ta’
Imhallef.

“L-imsemmija magistrat qatt ma ppartecipat waqt l-intervista taghha
li kienu qeghdin isiru hlief ghal intervista qua kandidat u gara
ghalhekk 1i 1-intervisti li saru mill-Kumitat lid-disgha u ghoxrin (29)
kandidat kollha saru minghajr ma kien hemm membru elett minn
fost il-magistrati tal-grati inferjuri kif jirrikjedi tassativament I-
artikolu 96A tal-Kostituzzjoni ta’ Malta.

“Filwaqt li l-artikolu 96A tal-kostituzzjoni jindika x’ghandu jigri
jekk il-Prim Imhallef, 1-Awditur Generali, il-Kummissarju ghall-
Investigazzjonijiet Amministrattivi u I-President tal-Kamra jastjenu
u /jew jigu rikuzati, mhux l-istess jista’ jinghad ghar-rigward taz-
zewg Imhallfin u 1-Magistrat.

“Ghal din 1s-sitwazzjoni ddecieda 1-Kumitat billi ghamel regoli
huwa nnifsu u b’hekk arroga ghalih poter li ma kellux. Dan ghamlu
billi fil-paragrafu sitta (6) taht l-intestatura numru tmintax (18)
(18(6) ) intitolata Appointing Magistrates to Judgeship qal “Where
the Magistrate sitting on the JAC has him/herself expressed an
interest in an appointment to judgeship, he/she shall not participate
in the process leading to the evaluation and decision of his/her
eligibility for appointment”.

“Issa gara li 1-imsemmija magistrat mhux biss ma ppartecipatx fl-
ebda intervista li saret u lanqas tista’ tippartecipa f’intervisti li ghad
iridu jsiru, u dan ghal perjodu ta’ sentejn mid-data ta’
rakkomandazzjoni taghha, u dan peress li l-istess Kumitat fl-istess
Rules and Guidelines, gabad u ddec¢ieda li dawk li ma jintaghzlux
mil-President jistghu jigu maghzula sa sentejn ohra meta dan ma
johrog minn imkien mill-Kostituzzjoni ta’ Malta. Li ghalhekk
insibu li skont ir-regola numru sebgha (7) taht I-intestatura numru
hamsa (5) ((7) ), intitolata Assessment of Candidates, regola ohra
mahluga mill-Kumitat, “Assessments are valid for a period of two
(2) years. Before the lapse of the first two (2) years a candidate shall
be required to confirm whether he/she remains interested in being
appointed to judicial office and to complete the Confirmation Form
(Appendix B). A new Questionnaire must be submitted prior to the
expiry of the fourth year from the original application if a candidate
continues to be interested in a judicial appointment after the expiry
date. In that case a new assessment is undertaken by the Committee
and a prior “recommended” assessment remains valid until the new
assessment is completed. If the new assessment is different than the
previous one, supporting comments must be provided by the
Committee”.

“Konsegwentement, il-Kumitat ma kienx u ma huwiex kompost kif
trid il-Kostituzzjoni u allura kull de¢izjoni li ha u ghad irid jiehu fis-
sitwazzjoni prezenti hija nulla u bla effett. Oltre dan, meta 1-Kumitat
Iddec¢ieda li jmexxi minghajr il-magistrat membru tal-Kumitat, huwa
kien qieghed imur kontra d-dettami tal-Kostituzzjoni u pprova
jillapazza ghal dan in-nuqqas billi ghamel regolament hu meta ma
kellu I-ebda jedd jew awtorita' li jaghmel tali regolamenti.

“Dan imur kontra dak li hu tassativament rikjest mill-Artikolu 96A
tal-Kostituzzjoni ta’ Malta stante li tali artikolu jaghmilha ¢ar li I-
Magistrat ghandu jkun membru ta’ dan il-Kumitat u ghalhekk,
galadarba din 1s-sitwazzjoni kienet ben maghrufa ghal Kumitat, tant
li ghamel regola ad hoc fir-regoli tieghu li tiddetta x’ghandu jsir
meta magistrat li jkun membru tal-Kumitat japplika ghal hatra ta’
mhallef, u dan qabel ma harget is-sejha ghall-espressjoni ta’ interess
huwa messu talab lill-imsemmija magistrat sabiex ma tibqax fuq dan
Il-Kumitat u terga’ ssir elezzjoni ghall-hatra ta’ Magistrat ichor minn
fost il-magistrati 1i ma ghandux interess japplika ghal kariga ta’
Imhallef. B’hekk il-Kumitat kien ikun kompost kif suppost, skont
ma’ trid il-Kostituzzjoni. Bir-regoli 1i ghamel illegalment il-Kumitat
huwa gie 11 ¢cirkonventa r-rekwiziti tal-Kostituzzjoni u baga’
ghadde;j fil-process tal-ghazla, b>’membru nieges fil-Kumitat u baqa’
jaghmel I-intervesti lil dawk kollha li applikaw ghal hatra ta’
Imhallef.

“Ghalhekk ir-regoli li ghamel I-istess Kumitat fil-kriterji ghall-
eligibilita” tal-hatra ta’ Imhallef mar ultra vires il-poteri tieghu meta
ppubblika il-Judicial Appointments Committee — Rules and
Guidelines fosthom dwar il-kriterji ghal eligibilita” ghal hatriet tal-
gudikatura, dwar x’jigri jekk magistrat 1i jkun membru tal-Kumitat
japplika ghal Imhallef u kif dawk 1i ma jintaghzlux mill-President ta’
Malta ghandhom sa sentejn li fihom jistghu jigu maghzula u dan
meta I-Kostituzzjoni ta’ Malta ma taghtihomx poter jaghmlu dan.
Oltre dan, il-funzjonijiet tal-Kumitat huma ben delinejati fis-sub-
artikolu (6) tal-artikolu 96A tal-Kostituzzjoni u fl-ebda wahda minn
dawn il-funzjonijiet ma hemm li huwa jista’ jaghmel regoli, jew li
jaghmel regoli fejn il-Kostituzzjoni ma tipprovdix ghal xi
sitwazzjoni partikolari, jew addirittura jzid mar-rekwiziti fil-
Kostituzzjoni. Dak 1i ghamel il-Kumitat, meta huwa holoq regoli
huwa abbuz tal-ligi ghax arroga ghalih innifsu poter i ma kellux.

“Huwa abbuz li wiehed jinterpreta I-artikolu 96A (8) li jaghti 1-poter
lil dan il-Kumitat li jirregola |-procedura tieghu stess bhala li din
tinkludi wkoll 1i huwa jista jaghmel ir-regoli biex jghid x’jigri meta
Magistrat membru tal-Kumitat japplika ghal Imhallef, il-kriterji ghal
eligibilita’ tal-hatriet u 1i dawk li ma jintaghzlux mill-President
jistghu jigu maghzula jekk tinholoq xi vakanza fi zmien sentejn. Illi
dan ifisser li kull minn japplika meta terga’ tohrog sejha ghall-
espressjoni ta’ interess sejjer jitqieghed fi Zvantagg kbir u dan peress
li diga™ hemm tmien (8) persuni li ser jibqghu fuq dak ir-registru,
ghal sentejn, bil-possibilita’ remota immens 1i xi applikant gdid jigi
accettat u rakkomandat lill-President ta’ Malta u 1i dan ikun wiehed
mit-tliet kandidati li jigu suggeriti lill-President ta’ Malta ghall-hatra
ta’ Imhallef. Konsegwentement ukoll, dan sejjer johloq element ta’
diskriminazzjoni fil-konfront tar-rikorrenti liema diskriminazzjoni
hija pprojbita mill-Kostituzzjoni u mill-Konvenzjoni Ewropea ghall-
Protezzjoni tad-Drittijiet tal-Bniedem.

“Fost ir-regoli li ghogbu johloq il-Kumitat hemm ukoll, regola
numru tlieta (3) taht il-paragrafu tnejn (2) intestat Important notice
to candidates, li ma tinstab imkien fil-Kostituzzjoni, 1i  “No
Applicant shall be recommended for judicial office by the Committee
unless at least 12 months would have lapsed from the date when all
political and other affiliations have been severed and the date of the
report to the President making a recommendation.” Ir-rikorrenti
tassigura lil din 1-Onorabbli Qorti li hija ma ghandha ebda
affiljazzjoni politika jew ohra u dak 1i ged titlob huwa biss i kollox
isir skont dak rikjest mill-Kostituzzjoni ta’ Malta.

“Kif diga™ inghad, minn imkien ma jirrizulta mill-Kostituzzjoni ta’
Malta li tali Kostituzzjoni taghti poter lil dan il-Kumitat sabiex
jistabilixxi, izid jew inaqqas mal-Kriterji stabbiliti fl-artikolu 96B (2)
tal-Kostituzzjoni ta’ Malta ghal hatra tal-gudikanti.

“Aghar minn hekk, jirrizulta mill-istqarrija mahruga mill-President
ta’ Malta datata 15 ta’ April, 2021, i 1-‘Kumitat kollettivament
iddelibera dwar ir-rakkomandazzjonijiet li huwa tenut jaghmel lill-
Eccellenza Tieghu 1-President skont I-Artiklu  96(A) tal-
Kostituzzjoni ta’ Malta’. Kollettivament tfisser kollha, inkluz allura
I-Magistrat 1i giet rakkomandata lill-istess President li hija iddoneja
sabiex isservi ta’ Imhallef. Oltre dan, mill-istess stqarrija, jirrizulta li
“Ghalhekk, fuq il-fehma unanima tal-Membri tal-imsemmi Kumitat”
u fuq indikazzjoni ¢ara ta’ min fl-opinjoni tal-Kumitat kienu dawk i
l-aktar ghandhom mertu u illi huma l-aktar idoneji ghall-kariga ta’



mhallef fil-Qrati Superjuri. Dan ifisser li I-istess Kumitat lill-
President ta’ Malta ma gharrfux li I-Kumitat kien kompost minn
membru nieges.

“Ghalhekk jirrizulta ¢ar li 1-Kumitat dwar il-Hatriet tal-Gudikatura
ma kienx kompost skont il-ligi u biex jaghmel tajjeb ghal dan in-
nuqgqas holoq regola huwa stess u naqqas membru mill-Kumitat I-
ghaliex dak il-membru applikat ghall-kariga ta’ Imhallef meta dan
ma setax isir legalment u konsegwentement mar ultra vires il-
Kostituzzjoni.

“Ukoll, galadarba dan l-artiklu 96A tal-Kostituzzjoni ged jitkellem
fuq rakkomandazzjoni lill-President ta’ Malta dwar min, fil-fehma
tieghu huwa 1doneju ghall-hatra ta’ kariga ta’ Imhallef jew
Magistrat, dan il-process ghandu jkun wiehed trasparenti u mhux
sigriet jew kunfidenzjali I-ghaliex min japplika jkun gieghed fl-
impossibbilita™ li  jista® jikkontesta, jekk ikun il-kaz,
rakkomandazzjonijiet maghmulin mill-istess Kumitat lill-President
ta’ Malta. Konsegwentement, dan I-artikolu jmur ukoll kontra d-
disposizzjonijiet tal-istess Kostituzzjoni, fost ohrajn, dawk tal-
liberta” tal-espressjoni u ghad-dritt li johrog mill-istess dwar id-dritt
tal-informazzjoni. Dan id-dritt huwa essenzjali anke sabiex il-hidma
tieghu tkun fil-miftuh u ma jkunx hemm dubji dwar l-operat tieghu,
bhal per ezempju jekk kienx hemm astensjoni ta’ xi membru jew
membri partikolari li jaf ikollhom hbiberija ma’ xi applikanti. Malta
hija zghira u n-nies huma maghrufa. Ghalhekk, anke fl-interess tat-
trasparenza, l-proceduri kollha, kif diga™ jsir f’Kumitati ohra,
fosthom dawk Parlamentari ghal hatriet pubbli¢i, ghandhom isiru fil-
miftuh u mhux fil-maghluq, u I-informazzjoni tkun Kkollha
disponibbli u mhux tinzamm mistura.

“L-esponenti ghandha interess f’din it-talba stante li hija avukat u
hija eligibbli ghal hatra ta’ gudikant u tixtieq tassigura ruhha li s-
sejhiet 1i saru u li ghad iridu jsiru ghal hatra ta’ Gudikanti jkunu
skont il-Kostituzzjoni ta’ Malta u tista’ tassigura lil min intaghzel li
tali proc¢eduri ged isiru sabiex kollox isir skont il-ligi ghaliex hadd
ma hu ‘1 fuq mil-ligi”.

Talbet lil din il-Qorti sabiex tiddikjara illi:

“1. ll-Kumitat dwar il-Hatriet tal-Gudikatura ma kompost ai termini
tal-Artikolu 96A tal-Kostituzzjoni ta’ Malta meta ghamel 1-intervisti

vi



lil min applika ghal hatra ta’ gudikant skont is-sejha ghal espressjoni
ta’ interess datata 12 ta’ Frar, 2021 u mhux ser ikun hekk kompost
ghal perjodu ta’ sentejn mid-data tar-rakkomandazzjoni maghmula
lill-President ta’ Malta. Konsegwentement, ir-rakkomandazzjoni
maghmula lill-President ta’ Malta u kull rakkomandazzjoni 1i huwa
sejjer jaghmel sakemm tibga™ din is-sitwazzjoni hija nulla u bla
effett.

“2. ll-Kumitat dwar il-Hatriet tal-Gudikatura agixxa ultra vires il-
poteri moghtija lilu mill-Kostituzzjoni meta ppubblika I-Judicial
Appointments Committee — Rules and Guidelines u li fihom
stabilixxa, fost ohrajn, kriterji ohra ghall-eligibilita’ tal-hatra ta’
gudikant u I-perjodu ta’ validita™ tal-assessments li saru fir-rigward
ta’ dawk il-kandidati li ma ntaghzlux mill-President ta’ Malta u |-
procedura fir-rigward; li kemm-il darba magistrat li jkun membru
tal-Kumitat japplika ghall-hatra ta’ imhallef, 1-Kumitat ghandu
jmexxi minghajr dak jew dik il-magistrat, u li 1-ebda applikant ma
huwa ser jigi rakkomandat lill-President ta’ Malta sakemm ma
jkunux ghaddew tnax (12)-il xahar minn meta jkun qatt kull tip ta’
affiljazzjoni u li I-pro¢eduri tieghu jinzammu fil-maghluq u li 1-ebda
informazzjoni ma ghandha tinghata lill-applikanti hlief jekk gewx
rakkomandati jew le, bil-konsegwenza wkoll li tali regoli huma
lezivi ghad-drittijiet fundamentali tar-rikorrenti sanciti fl-Artikolu 10
tal-Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali [I-Artikolu 10 tal-Ewwel
Skeda tal-Kapitolu 319 tal-Ligijiet ta’ Malta] u/jew fl-Artikolu 41
tal-Kostituzzjoni tar-Repubblika ta’ Malta, kif ukoll kif san¢iti fil-
protokoll numru 12 ghal Konvenzjoni Ewropea ghall-Protezzjoni
tad-Drittijiet tal-Bniedem u tal-Libertajiet Fundamentali u tal-
Artikolu 14 tal-Konvenzjoni Ewropea ghall-Protezzjoni tad-Drittijiet
tal-Bniedem u tal-Libertajiet Fondamentali [I-Artikolu 14 tal-Ewwel
Skeda tal-Kapitolu 319 tal-Ligijiet ta’ Malta] u/jew fl-Artikolu 45
tal-Kostituzzjoni tar-Repubblika ta’ Malta.

“3. L-artikolu 96A tal-Kostituzzjoni u/jew l-applikazzjoni u t-
thaddim tieghu jmur kontra I-istess Kostituzzjoni, u I-Konvenzjoni
ghall-Protezzjoni tad-Drittijiet tal-Bniedem inkluz, id-dritt ghall-
informazzjoni naxxenti mid-dritt fundamentali ghall-liberta” tal-
Espressjoni sanc¢it fl-Artikolu 10 tal-Konvenzjoni Ewropea ghall-
Protezzjoni tad-Drittijiet tal-Bniedem u tal-Libertajiet Fondamentali
[I-Artikolu 10 tal-Ewwel Skeda tal-Kapitolu 319 tal-Ligijiet ta’
Malta] u/jew fl-Artikolu 41 tal-Kostituzzjoni tar-Repubblika ta’
Malta jekk tali proc¢eduri jibqghu jsiru fil-maghluq u li jkunu sigrieti

u kunfidenzjali u ghad-dritt fundamentali taghha kontra d-
diskriminazzjoni kif sancit fil-protokoll numru 12 ghal Konvenzjoni
Ewropea ghall-Protezzjoni tad-Drittijiet tal-Bniedem u tal-
Libertajiet Fundamentali u tal-Artikolu 14 tal-Konvenzjoni Ewropea
ghall-Protezzjoni  tad-Drittijiet tal-Bniedem u tal-Libertajiet
Fondamentali [I-Artikolu 14 tal-Ewwel Skeda tal-Kapitolu 319 tal-
Ligijiet ta’ Malta] u/jew fl-Artikolu 45 tal-Kostituzzjoni tar-
Repubblika ta’ Malta.

“4, Konsegwentement tghaddi sabiex tipprovdi u taghti dawk il-
provvedimenti u rimedji Kostituzzjonali u/jew Konvenzjonali kollha
necessarji u opportuni”.

Rat il-verbal waqgt I-udjenza tat-3 ta’ Mejju 2021 li fih il-partijiet gablu li
r-rikorrenti hija eligibbli biex tapplika u okkorrendo tinhatar bhala
Imhallef tal-Qrati Superjuri.

Rat li waqt I-udjenza tal-14 ta> Gunju 2021 ir-rikorrenti u l-avukati tal-
intimati stqarru li sejrin jistrichu fuq l-atti u I-kawza giet differita ghal-
lum ghas-sentenza dwar is-segwenti ecCezzjonijiet preliminari mressqa

mill-intimati:

Il1-Kumitat dwar il-Hatriet tal-Gudikatura:

“1. Ir-rikorrenti ghandha ggib prova skont il-ligi ta’ l-interess
guridiku taghha kif ukoll tal-istat ta’ vittma taghha, u fin-nuqgas I-

“2. L-irritwalita u n-nullita tal-azzjoni odjerna in kwantu tirrigwarda
l-ewwel talba tar-rikorrenti, u ¢jo¢ dik it-talba li hija diretta fil-
konfront tal-hidma zvolta mill-Kumitat ec¢¢ipjenti in segwitu ghas-
sejha ghal espressjoni ta’ nteress datata 12 ta’ Frar, 2021 (minn issa
‘l quddiem imsejha “is-Sejha”), kif ukoll in kwantu tirrigwarda t-
tieni talba tar-rikorrenti sa fejn din hija diretta ghal sejbien li 1-
Kumitat e¢¢ipjenti agixxa ultra vires is-setghat tieghu, u dan billi tali
talbiet kif imsejsa bil-kawzali dedotti mir-rikorrenti ma jistghux
jifformaw il-meritu ta’ kawza kostituzzjonali, billi la huma bazati

fuqg xi wahda mid-disposizzjonijiet tal-artikoli 33 sa 45 tal-
Kostituzzjoni jew xi disposizzjoni tal-Att dwar il-Konvenzjoni
Ewropea (Kapitlu 319 tal-Ligijiet ta’ Malta), u langas ma huma
bazati fuq l-artikolu 116 tal-Kostituzzjoni, u billi wkoll sa fejn
jirrigwarda |-istess talbiet, ir-rikors promotur ma sarx fil-forma li
trid il-ligi u jivvjola l-artikolu 156 tal-Kodi¢i ta’ Organizzazzjoni u
Pro¢edura Civili”.

||-Kummissjoni ghall-Amministrazzjoni tal-Gustizzja:

“Jidher illi r-rikorrenti qed tallega ksur ta’ drittijiet fundamentali u
titlob rimedji Kostituzzjonali u/jew Konvenzjonali (kif jirrizulta ¢ar
mit-tielet u r-raba’ talba), u fl-istess waqt ged titlob dikjarazzjoni ta’
nullita® imsejsa fuq allegati nuqqasijiet procedurali, inkluz allegat
agir ultra vires da parti tal-Kumitat dwar il-Hatriet tal-Gudikatura.
Ghalhekk, 1il-Kummissjoni esponenti qieghdha preliminarjament
teccepixxi n-nullita’ tar-rikors promotur u dan ghaliex 1-ewwel u t-
tieni talba tar-rikorrenti, ladarba mhumiex imsejsa fuqg allegat ksur
ta’ drittijiet fondamentali, ma setghux jitressqu b’rikors semplici,
izda kellhom semmai jitressqu permezz ta’ azzjoni appozita bil-
procedura tar-rikors mahluf kif jitlob 1-Artiklu 164(1) tal-Kap 12 tal-
Ligijiet ta’ Malta”.

L-Avukat tal-Istat:

“1. Ir-rikorrenti ma ghandhiex, lanqas fl-apparenza, interess guridiku
biex tirreklama stat ta’ vittma ta’ ksur tad-drittijiet fondamentali
¢itati fir-rikors promotur u dan princ¢ipalment, izda mhux biss,
minhabba 1-fatt illi r-rikorrent imkien ma tistgarr illi hija kienet
kandidat fil-process ta’ ghazla ta’ membri tal-gudikatura illi hija
gieghda tippretendi li timpunja. I1li in kwantu r-rikorrent tipprova
tistabbilixxi l-allegat interess guridiku taghha mal-fatt illi hija avukat
li hija eligibbli biex tapplika ghal hatra fil-gudikatura, dak il-fatt ma
jeradikax l-interess guridiku attwali li tirrikjedi I-1igi, kif lanqas ma
jeradika I-interess guridiku x-xewqa tar-rikorrent li tkun tista’
taccerta li kollox sar skont il-ligi.

“2. L-azzjoni odjerna kif proposta mir-rikorrenti hija neboluza ghall-

ahhar, u ghalhekk nulla u bla ebda effett fil-Ligi, u dan stante li
tipproponi f’nifs wiehed sia azzjoni ta’ revizjoni ta’ decizjoni

amministrattiva in kwantu titlob I-invalidita’ tal-hatra ta’ gudikanti
godda minhabba allegati nuqqasijiet procedurali, kif ukoll
tipprezenta rikors kostituzzjonali u tallega ksur effettiv tad-drittijiet
fundamental tal-bniedem, u dan bi ksur tal-massima legali electa
una via non datum recursus ad alteram.

“3. In kwantu, ghalkemm b’nuqqas ta’ kjarezza, r-rikorrent donnha
gieghda tippretendi li tezer¢ita wkoll ccess popolaris fit-termini tal-
Artikolu 116 tal-Kostituzzjoni billi gieghda tallega illi 1-Artikolu
96A tal-istess Kostituzzjoni, sa fejn jipprovdi ghall-kunfidenzjalita®
tal-proceduri quddiem il-Kumitat dwar il-Hatriet tal-Gudikatura,
‘imur kontra I-istess Kostituzzjoni’, 1-azzjoni hija wkoll monka
stante illi azzjoni bhal dik, skont 1-istess artikolu 116, ma tistax tkun
imsejsa fuq allegata inkonsistenza mad-dispozizzjonijiet tal-artikoli
33 sa 45 tal-Kostituzzjoni, kif fil-fatt taghmel ir-rikorrenti.

“4. Sa fejn l-esponenti jithem li si tratta ta’ talba ghal dikjarazzjoni
ta’ nullita’ minhabba allegat agir ultra vires da parti tal-Kumitat
intimat, hekk kif jidher li hu I-kaz fl-ewwel u t-tieni talba, I-azzjoni
odjerna hija effettivament nulla stante li tali talbiet ma jistghux jigu
pprezentati f’ambitu ta’ kawza kostituzzjonali, u dina 1-Onorabbli
Qorti, fil-vesti taghha ta’ sede kostituzzjonali, m’ghandhiex il-
kompetenza biex effettivament tiddeciedi talbiet ta’ din ix-xorta, li
kellhom jitressqu separatament permezz ta’ azzjoni appozita bil-
procedura tar-Rikors Mahluf”.

Ikkunsidrat:

Ir-rikorrenti qieghdha titlob dikjarazzjoni li:

- Il-Kumitat dwar il-Hatriet tal-Gudikatura (“II-Kumitat”) ma kienx (u
mhux se jkun ghas-sentejn li gejjin) regolarment kompost skont Art. 96A
tal-Kostituzzjoni u ghalhekk ir-rakkomandazzjonijiet tieghu lill-President

huma nulli.

- II-Kumitat agixxa ultra vires meta ppubblika r-Rules and Guidelines li

huma lezivi ta’ ghadd ta’ drittijiet fundamentali imsemmija fit-tieni talba.



- L-Art. 96A tal-Kostituzzjoni jikser l-istess Kostituzzjoni, u ghadd ta’
drittijiet fundamentali ohrajn tal-Konvenzjoni ghall-Protezzjoni tad-

Drittijiet tal-Bniedem imsemmija fit-tielet talba.

Id-difiza  preliminari  tal-intimati  tista’ tingabar f’dawn il-

propozizzjonijiet:

- In-nuqqas ta’ kompetenza ta’ din il-Qorti:

- In-nullita” tar-rikors promotur ghaliex 1-ewwel zewg talbiet tieghu mhux
imsejsa fuq ksur ta’ drittijiet fundamentali u ghalhekk kellhom isiru
permezz ta’ rikors mahluf (II-Kummissjoni); ghaliex huma fl-istess nifs
azzjoni ta’ revizjoni ta’ decizjoni amministrattiva u ksur tad-drittijiet
fundamentali, u I-Qorti ma tistax tirrevedi agir amministrattiv fil-veste

kostituzzjonali taghha (Al).

- L-azzjoni hi monka safejn l-allegazzjoni li 96A tmur kontra I-
Kostituzzjoni hija actio popularis li ma tistax issir in kwantu
allegatament tikser il-jeddijiet fundamentali fl-Art. 33 sa 45 tal-istess
Kostituzzjoni (Al).

- It-talba I-Art 96A jikser il-Kostituzzjoni u t-talba li I-Kumitat ma kienx

regolarment kostitwit skont I-istess Art 96A huma kontradittorji.

- In-nuqqas t’interess guridiku (IlI-Kumitat, Al,)) u l-istat ta’ vittma (ll-
Kumitat).

Ikkunsidrat:

L-eccezzjoni fis-sens li din il-Qorti fis-sede kostituzzjonali taghha
m’ghandhiex kompetenza tqis materji li jaqghu taht il-ligi ordinarja hija
bla siwi. Fi kliem il-Qorti Kostituzzjonali:

“II-Prim Awla tal-Qorti Civili ghandha kompetenza duppli¢i, dik li
tisma’ kawzi ta’ natura ordinarja u dik li tisma’ kawzi ta’ natura
kostituzzjonali, izda f’dawn ir-rwoli taghha hija tibqa’ dejjem qorti
wahda bil-funzjoni li tiddec¢iedi kemm kwistjonijiet ta’ natura
ordinarji u dawk ta’ natura kostituzzjonali, anke jekk il-kwistjonijiet
jigu sollevati fl-istess kawza li tkun bdiet bhala kawza ordinarja”.

II-Professur lan Refalo, awtorita® dwar id-dritt kostituzzjonali u
amministrattiv, Kiteb li:
“The First Hall of the Civil Court has indeed a dual jurisdiction,
civil and constitutional, but they live side by side and the court is not
differently constituted depending on the jurisdiction; it is therefore
one and the same jurisdiction”.
Tant hu hekk, 1i meta f’kawza ¢ivili quddiem din il-Qorti jitgangal punt
ta’ natura “kostituzzjonali” tiddecidih 1l-Qorti stess minghajr ebda
formalita jew xi riferenza ghall-istess Qorti kostitwita b’xi mod
differenti. Skont Artiklu 3 tal-Kap 12, I-unika Qorti superjuri, li skont
Artiklu 32(2) tal-istess Kap, “taqta’ 1-kawzi kollha ta’ natura ¢ivili jew
kummerc¢jali, u dawk il-kawzi 1-ohra kollha 11 1-ligi tghid espressament li
ghandha tiehu konjizzjoni taghhom”, hija I-Qorti Civili. Bhal kull Qorti
ohra, il-Qorti Civili “tista’ tigi maqsuma f’sezzjonijiet differenti” (Art.
2(2) Kap 12). “Sakemm ma jigix stabbilit mod ichor b’ligi, il-President
ta’ Malta “jista’ b’Ordni jistabbilixxi 1-kategoriji ta’ kawzi moghtija lil
kull sessjoni” (Art. 2(2) Kap 12). Permezz t’Avviz Legali twaqqfu erba’
sezzjonijiet tal-Qorti Civili (Reg. 2). Dawn huma tal-Familja, ta’
Gurisdizzjoni Volontarja, tal-Kummeré u “s-sessjoni ta’ gurisdizzjoni
generali li ghandha tissejjah il-Prim’ Awla tal-Qorti Civili”. (Reg.3). Lill-
Prim’Awla “ghandhom jigu assenjati l-kawzi kollha li jaqghu taht il-

xii



kompetenza tal-Qorti Civili u li ma jigux assenjati” lil xi wahda mit-tliet
sezzjonijiet l-ohrajn (Reg. 6). Bhala regola generali, il-kawzi jigu
assenjati mir-Registratur lis-sezzjonijiet differenti skont il-kategorija li I-
kawza tkun taga’ tahtha (Reg.7). Skont Art. 46(2) tal-Kostituzzjoni, il-
“Prim’Awla tal-Qorti Civili” ghandha “gurisdizzjoni originali” li tisma’
Imenti dwar ksur ta’ jeddijiet fundamentali. La permezz t’Ordni tal-
President u langas b’xi ligi, ma hemm imwaqqfa xi sezzjoni tal-Qorti
Civili biex titratta specifikament u esklussivament kawzi ta’ natura
“kostituzzjonali”.  Tali kompetenza hija moghtija lil din il-Qorti — II-
Prim’Awla tal-Qorti Civili — li hija wahda mill-erba’ sezzjonijiet
imsemmija, b’zieda mal-kompetenza generali taghha f’kawzi ¢ivili ghajr
dawk assenjati lil xi wahda mit-tliet sezzjonijiet I-ohrajn.  In-
nomenklatura ta’ “Prim’Awla tal-Qorti Civili — Sede Kostituzzjonali”
hija biss frott ta’ prattika tal-foro. Issir ghall-konvenjenza; izda mbaghad
taghti lok ghall-impressjoni Zbaljata li teZisti xi sezzjoni tal-Qorti Civili

mwaqqfa apposta biex tisma’ kawzi “kostituzzjonali”.

Azzjonijiet diversi fl-istess kawza.

Stabbilita I-kompetenza doppja ta’ din il-Qorti, iqum il-kwezit jekk
isegwix li wiehed jista’ jressaq kawza quddiemha li fiha tahlita t’azzjoni
“civili” t’azzjoni “kostituzzjonali” — inkluz azzjoni; jew, kif eccepit fil-
kaz  tal-lum, tahlita t’azzjoni ‘“amministrattiva” u  azzjoni
“kostituzzjonali”.  Issa s-sistema procedurali taghna mhijiex wahda
formularja. ll-kawzi jinfethu permezz ta’ att gudizzjarju li permezz
tieghu jigu esposti I-fatti li allegatament jiksru xi dritt jew drittijiet tal-
attur, u jintalab rimedju. M’hemmx ghalfejn 1i ssir riferenza ghal-ligi.
Ghalkemm, f’Rikors Guramentat, din tista’ ssir, hi fakultattiva. Sta
mbaghad ghall-Qorti li tidentifika n-norma astratta applikabbli ghall-fatti

allegati. Bhala massima generali, fid-dritt gudizzjarju modern, I-
attwazzjoni tad-dritt soggettiv issir minghajr il-htiega li jigu adoperati
azzjonijiet partikolari. Fejn hemm dritt, hemm azzjoni u mhux bil-
kontra; m’hemmx ghalfejn ikun hemm azzjoni partikolari biex jigi
mhares id-dritt soggettiv. Barra minn hekk, dwar l-istess fattispec;ji
dedotta fil-gudizzju jista’ jkun hemm konkors t’azzjonijiet skont it-tipi

differenti ta’ provvedimenti li jkunu mitluba fid-domanda gudizzjali.

Marion Pace Axiag et v Prim Ministru et.! kienet kawza li permezz
taghha kien qieghed — bhall-kawza issa quddiem din il-Qorti — jigi
attakkat il-pro¢ess dwar il-hatriet fil-gudikatura, ghalkemm it-talbiet
kienu bbazati fuq premessi differenti. Permezz taghha, gie allegat ksur ta’
drittijiet sanciti mit-Trattat tal-Unjoni Ewropea, ic-Charter tad-Drittijiet
Fondamentali tal-Bniedem, u I-Kostituzzjoni ta’ Malta. F’dik il-kawza,
li nfethet quddiem din il-Qorti (diversament Kkostitwita), I-intimati
sostnew li r-rikors promotur Kkien irritwali ghax kien hemm konfuzjoni ta’
talbiet taht il-Kostituzzjoni, il-ligijet tal-Unjoni Ewropea u allegazzjoni
ta’ ksur ta’ dritt fondamentali. Skonthom, in kwantu l-azzjoni kienet
ibbazata fuq allegazzjoni ta’ ksur ta’ drittijiet tal-bniedem, kienet nulla
ghax ma kinitx konformi mar-regoli dwar il-prattika u proc¢edura civili,
peress li r-rikorrenti ressqu kawza civili izda dahhlu talbiet ta’ natura
Kostituzzjonali. Din il-Qorti, diversament komposta?, cahdet din 1-
eccezzjoni. Sabet li l-azzjoni kienet actio popolaris kontenenti
allegazzjonijiet ta’ ksur ta’ drittijiet tal-bniedem skont I-istess
Kostituzzjoni u I-Konvenzjoni kif ukoll ksur tal-istess Kostituzzjoni fl-
artikoli 1 u 65 u artikoli tat-Trattat tal-Unjoni Ewropea u ¢-Charter tad-
Drittijiet tal-istess Unjoni. U ¢ahdet il-parti tat-talba bbazata fuq ksur tal-

! Deciza mill-Qorti Kostituzzjonali fis-27.09.2019
2 mill-Onor. Imhallef (illum is-Sinjurija Tieghu Prim Imhallef) Mark Chetcuti 22.05.2019

jeddijiet tal-bniedem minhabba nuqqas t’interess guridiku. Kemm I-atturi
kif ukoll il-konvenuti appellaw quddiem il-Qorti Kostituzzjonali, li dwar
it-tahlit t’azzjonijiet qalet hekk:

“32. ... l-argument tal-konvenuti indirizzat lejn il-fatt li fir-rikors
promotur u fis-sentenza appellata ma giex specifikat li f’dan il-kaz
IlI-Prim’ Awla kienet ged tezercita I-funzjoni kostituzzjonali taghha,
ma jimmilitax kontra t-tezi tal-atturi u I-konkluzjoni tal-ewwel Qorti
li 1-azzjoni hija fil-fatt dik imsejha actio popularis kontemplata fl-
artikolu 116 tal-Kostituzzjoni. Ukoll, kif korrettement jghidu l-atturi
I-kwistjonijiet sollevati jemanu mill-istess fatt, jigifieri s-sistema ta’
hatra ta’ gudikanti, u din il-Qorti ma tara ebda ostakolu legali li
dawn jigu trattati f’kawza wahda ta’ natura kostituzzjonali, multo
magis meta dak li fil-verita’ ged jigi attakkat bhala invalidu huma
emendi ghal artikoli specifici tal-Kostituzzjoni”.

Kull azzjoni trid issir skont ir-rit taghha.

Ghalkemm m’hemm xejn xi jzomm, bhala regola generali, milli diversi
azzjonijiet isiru f’kawza wahda, tibqa’ r-regola li kull profil guridiku tal-
kontroversja jrid isir skont ir-rit applikabbli ghalih. Interessanti li f’Pace
Axiaq, l-ewwel Qorti ¢ahdet it-talbiet safejn kienu bbazati fuq allegat
ksur ta’ jeddijiet fundamentali minhabba nuqqas ta’ victim status; u
lagghethom safejn kienu qeghdin jattakkaw il-ligi u allura bhala actio
popularis. Il-pro¢edura kienet infethet permezz ta’ Rikors Mahluf li kien
att idoneju biex tigi istitwita 1-actio popularis. Il-pro¢edura tar-Rikors
Mahluf setghet issir ukoll dwar l-allegat ksur ta’ jeddijiet fundamentali,
minflok sempli¢i Rikors. Dan ghaliex proc¢edura li suppost issir b’Rikors
Guramentat u ssir permezz ta’ xi att ichor tkun nulla (Art. 164(1) Kap 12)
izda mhux jekk kawza 1i messa tingieb b’rikors tingieb b’Rikors
Guramentat (Art. 164(2) Kap 12).

F’din il-kawza, I-ewwel talba — ghal dikjarazzjoni 1i I-Kumitat ma kienx

kompost skont I-Art. 96A tal-Kostituzzjoni — hija purament ta’ natura

amministrattiva.  Fin-nota ta’ sottomissjonijiet taghha, ir-rikorrenti
targumenta li trattandosi ta’ organu kostituzzjonali, 1-kawza taghha mhix
wahda amministrattiva ghaliex il-Kumitat ma giex mahtur mill-Istat izda
mill-istess Kostituzzjoni. Dan mhux legalment korrett. 1d-definizzjoni
ta’ “ghemil amministrattiv”’ hija wahda wiesa hafna. Barra minn hekk, 1-
Art.  469A innifsu l-ewwel haga li jistipula hu proprju li 1-Qorti tista’
tistharreg ghemil amministrattiv meta “jikser il-Kostituzzjoni” . Biex
issir talba bhal din, jinhtieg li 1-kawza tkun infethet permezz ta’ Rikors
Guramentat, u mhux b’rikors mhux mahluf. M’hemmx dubju li din it-

talba saret irritwalment u ghalhekk ma tistax tintlaga’.

It-tieni talba hija iktar kumplessa, ghaliex titlob dikjarazzjoni li I-Kumitat
agixxa ultra vires meta ppubblika I-Guidelines tieghu u b’hekk kiser il-
jeddijiet fundamentali tar-rikorrenti kif specifikati. Fil-verita t-tieni talba
tikkonisti f"zewg talbiet — wahda amministrattiva (ultra vires) u l-ohra
kostituzzjonali (ksur ta’ jeddijiet fundamentali). L-ewwel parti tat-tieni
talba hija preordinata ghat-tieni parti taghha. F’dan, kif gja nghad, ma
hemm xejn hazin fil-prin¢ipju. B’danakollu, issib 1-istess ostaklu tal-
ewwel talba: hija irritwali ghaliex il-kawza saret permezz ta’ rikors
sempli¢i u mhux rikors mahluf, li huwa mehtieg f’kawza amministrattiva.
Xejn ma jiswa li I-ewwel parti tat-tieni talba hija preordinata ghat-tieni
parti taghha, ghaliex, kif gja’ nghad, kull profil guridiku tal-kontroversja
jrid isir skont ir-rit applikabbli ghalih.

Hemm ostaklu iehor ghar-rikorrenti. Ghalkemm kif diga’ nghad iktar ‘il
fuq, bhala prin¢ipju generali m’hemm xejn hazin li jkun hemm tahlit ta’
azzjonijiet fl-istess kawza, gie dec¢iz mill-Qorti Kostituzzjonali li ma

tistax issir azzjoni amministrattiva bbazata fuq allegat ksur ta’ jeddijiet

fundamentali®. 1l-gurista Tonio Borg jargumenta li din il-linja ta’ hsieb
tista’ tkun kuntrarja ghall-intenzjoni tal-legislatur, 1i fl-Artiklu
469A(1)(a) tal-Kap 12 ta s-setgha lill-Qrati jistharrgu I-validita® ta’
ghemil amministrattiv “meta... jikser il-Kostituzzjoni” bla ma halla barra
Xi parti mill-istess Kostituzzjoni*. Jekk wiehed iqis li s-sustanza
m’ghandhiex tigi ssagrifikata fuq l-artal tal-procedura, jasal ghall-
konkluzjoni li m’hemm xejn hazin i azzjoni ta’ stharrig gudizzjarju
b’elementi ta’ ksur ta’ jeddijiet fundamentali ssir f’kawza wahda, kemm
ghall-ekonomija tal-gudizzju, ghall-ispeditezza, ghall-pratticita’ kif ukoll
biex jigu evitati skolli pro¢edurali. Min-naha l-ohra, hemm il-principju 1-
iehor li gabel tigi pprezentata kawza kostituzzjonali jinhtieg li jigu
ezawriti 1-mezzi ordinarji. Jekk ma jsirx hekk, jisfaw ibbanalizzati |-
proceduri kostituzzjonali li suppost huma specjali, eccezzjonali u

measures of last resort.

Permezz tat-tielet talba taghha, ir-rikorrenti qieghdha titlob dikjarazzjoni
li I-Artiklu 96A u/jew l-applikazzjoni u t-thaddim tieghu jikser il-jeddijiet
fundamentali taghha Kkif indikati. Din it-talba gieghdha tattakka 1-ligi
innifisha, jew l-applikazzjoni taghha — 1i nzertat ligi ta’ livell
kostituzzjonali ghaliex appuntu tinstab fil-Kostituzzjoni — u mhux Xi
vjolazzjoni tal-istess ligi mill-organi nkarigati mit-thaddim taghha. L-
ebda agir ultra vires jew abbuziv m’hu qged jigi allegat; ghall-kuntrarju
dak 1i qieghed jigi allegat u mitlub b’din it-talba hu ksur ta’ drittijiet
fundamentali bl-Artiklu 96A innifsu u/jew bl-applikazzjoni u t-thaddim
tieghu skont kif stipulat fl-istess disposizzjoni. It-talba ghalhekk hija
wahda ta’ allegat ksur ta’ jeddijiet fundamentali li mhix marbuta ma’

stharrig gudizzjarju ta’ ghemil amministrattiv. Din il-Qorti ma tara |-

3 Emmanuel Ciantar v Kummissarju tal-Pulizija 02.11.2001
4 Tonio Borg, Judicial Review of Administrative Action in Malta pagna 91 (Ippublikat 2020)

ebda raguni 1-ghala m’ghandhiex tikkunsidra din it-talba bhala wahda
valida u ammissibbli — minghajr ma b’dagshekk gieghdha tippronunzja
ruhha, ghalissa, dwar l-e¢¢ezzjoni tan-nuqqas ta’ interess guridiku - Kif
sejra taghmel fil-parti li jmiss ta’ din is-sentenza — u, jekk tichad I-istess

ec¢cezzjoni, dwar il-fondatezza o meno taghha fil-mertu.

Interess guridiku.

Skont Artiklu 116 tal-Kostituzzjoni, dritt t’azzjoni ghal dikjarazzjoni li xi
ligi hi invalida tappartjeni lill-persuni kollha minghajr distinzjoni bla ma
jkunu mehtiega juru x’ “interess personali”. Dan ma jghoddx ghal ligi li
allegatament tikser I-Art. 33 sa 45 tal-Kostituzzjoni. Jekk wiehed
jargumenta a contrario sensu l-konkluzjoni tkun li ghar-rigward ta’ ligi li
allegatament tikser id-drittijiet fundamentali, irid jigi ppruvat 1-interess
personali. Skont Art. 46(1) tal-Kostituzzjoni, persuna tista’ tattivizza
azzjoni ex Art. 33 sa 45 imsemmija jekk tallega li xi disposizzjoni tal-

istess Artiklu “tkun ged tigi jew tkun x’aktarx ser tigi miksura dwarha”.

Ir-rikorrenti ddikjarat 1i hija m’applikatx wara s-sejha li saret fit-12 ta’
Frar 2021. Langas stqarret fir-rikors promotur taghha, jew matul is-
smigh tal-kawza, jekk kinitx sejra tapplika fil-futur. Kien biss fil-
paragrafu ta’ qabel l-ahhar fin-nota ta’ sottomissjonijiet responsiva
taghha li stqarret li d-drittijiet taghha kienu sejrin jilledu, jew x’aktarx
jilledu, d-drittijiet taghha “malli hija tissottometti 1-espressjoni taghha.”
Li jfisser li r-rikorrenti tikkunsidra li tapplika fil-futur. Fir-risposta tieghu
ghar-rikors promotur, I-Avukat tal-Istat jecepixxi li billi r-rikorrenti
m’applikatx, ma jistax ikollha interess  guridiku.  Fin-nota ta’
sottomissjonijiet tieghu, jaghmel referenza ghall-gurisprudenza li telabora
dwar il-kuncett tal-interess guridiku fil-kuntest tal-ligi ¢ivili, 1i, kif sewwa

maghruf, jesigi li l-interess ikun legittimu u konkret, kif ukoll 1i d-

domanda ggib rizultat utli. L-Avukat tal-Istat ma jara l-ebda rizultat utli
ghar-rikorrenti li kieku I-process tal-ghazla tal-imhallfin u magistrati jigi
ddikjarat null u jsir mill-gdid. Hekk ukoll, il-Kumitat jaghmel riferenza
ghall-kuncett tradizzjonali tal-interess guridiku. Jenfasizza li interess
morali mhux bizzejjed, u li l-interess ma jistax ikun ipotetiku, imma “jrid
ikun wiehed konkret, u radikat minn ¢irkostanzi reali u ezistenti”. Il-
Kumitat izda jezamina wkoll il-kuncett tal-interess guridiku mil-lenti ta’
ksur ta’ jeddijiet fundamentali. Jistqarr li I-fatt li r-rikorrenti hi eligibbli
ma jaghtihiex interess guridiku.  Igib l-ezempju ta’ talba ghal
dikjarazzjoni li 1-Kap 69 jikser id-dritt ghat-tgawdija tal-possedimenti
minn persuna li ma jkollha I-ebda proprjeta’ mikrija lil terzi. Jaghmel
riferenza ghall-interpretazzjoni li taw dawn il-Qrati tal-frazi “ikun gie,
ikun ged jigi jew x’aktarx ser jigi miksur” li tinstab kemm fil-Kap 319 kif
ukoll fil-Kostituzzjoni; fis-sens li “l-espressjoni x’aktarx ma tfissirx li
jista’ possibilment ikun hemm fil-futur xi ksur ta’ tali dritt, izda jimplika
li, fil-kaz konkret u mhux sempli¢cement ipotetiku, il-ksur ravvizat huwa
wiehed reali u imminenti”; u illi l-interess ta’ kull cittadin li jara 11 1-ligi
tithares ma jaghmlux vittma fis-sens tal-ligi. I1-Kumitat imbaghad ji¢¢ita
lil: (1) l-awtrici Karen Reid 1i kitbet li “The applicant must be able to
show that he or she is a victim of the events or measures which base the
allegations. No actio popularis will be entertained”. (2) Ada Rossi v
Italy li ¢ahdet id-dritt ta’ varji persuni u assoc¢jazzjonijiet li jikkontestaw
awtorizzazzjoni mill-Qrati Taljani 1i genitur ta’ tfajla fi stat vegetattiv
ghaliex ma kinitx teffettwa dritt proprju taghhom. (3) Oardiri v
Switzerland 1i cahdet talba biex tithassar emenda fil-kostituzzjoni
Svizzera li tipprojbixxi I-bini ta’ minaretti. L-applikant, Musulman,
allega li dan jikser id-dritt tieghu ta’ liberta’ religjuza. Ma qalx li kien bi
hsiebu jibni moskeja fil-futur garib. Il-possibilita li fil-futur jaghmel dan

ma kinitx bizzejjed. Langas ma wera kif id-divejt ifixklu fil-prattika tar-

religjon tieghu.

Ir-rikorrenti tirribatti li l-interess taghha huwa attwali, ghaliex bl-agir
ultra vires tpoggiet fi zvantagg vis-a-vis applikanti li diga™ gew approvati.
It-talbiet li ghamlet f’dan ir-rigward izda mhumiex sejrin jigu ammessi.
Rigward it-talba 1li sejra tigi ammessa, ir-rikorrenti tissottometti hekk:
“Kif qatt tista’ tivverifika x’kienu r-ragunijiet ghala persuna intghazlet
biex tigi rakkomandata u persuna ohra ma ntaghzlitx? Il-habi huwa
odjuz, spec¢jalment f’istituzzjoni gudizzjarja”. Hija tilga’ wkoll ghall-
ezempju migjub dwar il-ligi tal-kera ghaliex hija diga’ titulari tad-dritt li
tipprezenta espressjoni ta’ interess; kuntrarjament ghal min ma jkollux

post mikri.

Ikkunsidrat:

l1-Kostituzzjoni ta’ Malta tirreferi kemm ghall-interess guridiku kif ukoll
ghall-victim status.  Min-naha Il-ohra, Artiklu 34 tal-Konvenzjoni

titkellem fuq victim status.

Hemm differenzi bejn I-interess guridiku kif definit fid-dritt ¢ivili u 1-
victim status kif maghruf mill-Qorti ta’ Strasburgu. Interess guridiku jrid
ikun dirett. [l-victim status jista’ jkun kemm dirett kif ukoll indirett. L-
interess guridiku jrid ikun attwali. Il-victim status jista’ wkoll ikun

potenzjali.

[l-Kostituzzjoni ma tghidx espressament li biex wiehed jallega ksur ta’
jedd fundamentali, irid ikollu interess guridiku. Tghid li biex wiehed
jattakka ligi mhux fuq ksur fundamentali, ma jridx jipprova li ghandu

interess guridiku®. Huwa biss permezz ta’ ragunament a contrario sensu
li wiehed jasal ghall-konkluzjoni logika li f’kaz ta’ ligi 1i tikser il-jedd
fundamentali, jinhtieg 1-interess guridiku. B’danakollu, hemm imbaghad
id-disposizzjoni fil-Kostituzzjoni li tghid li wiehed jista’ jallega ksur ta’
jedd li aktarx ikun sejjer jinkiser. Dan iwessa’ 1-kuncett tal-attwalita™ tal-
interess guridiku. J.J. Cremona, conditor tal-Kostituzzjoni tal-

Indipendenza, jikkummenta li:

“A striking feature of these provisions is that the right to seize the
court is granted also to any person who alleges that any of his
protected rights is ’likely’ to be contravened, which could cover also
a reasonable probability that an apprehended action may take
place. This is in a sense an interesting extension of the ordinary
‘Victim’ concept.”
F’dan ir-rigward il-Kostituzzjoni taghna hija artikolata b’mod iktar wiesa
mill-Konvenzjoni, li permezz tal-Artiklu 34 taghha, tghid sempli¢ciment li
I-Qorti ta’ Strasburgu tista’ tirCievi applikazzjonijiet individwali minn
kwalunkwe persuna, organizzazzjoni non-governattiva jew gruppi

t’individwi “claiming to be the victim of a violation”. In-nozzjoni ta’

vittma potenzjali ma nsibuhiex fit-test tal-Konvenzjoni.

B’danakollu, il-Qorti ta’ Strasburgu tat interpretazzjoni wiesgha ta’ min
jikkwalifika bhala vittma. Dan ghaliex tqis li m’ghandniex napplikaw
b’mod strett 1-elementi tal-interess guridiku f’tema ta’ allegat ksur ta’
jeddijiet fundamentali. Filwaqt li m’ghandniex inhallu lil kull ¢ittadin li
ma toghgbux ligi li jaghmel kawza abbazi ta’ ksur tal-jeddijiet
fundamentali, min-naha I-ohra langas ghandna naddottaw sistema rigida
li ma taghtix kenn lil min fil-fatt jista’ jintlagat. I1-Qorti ta’ Strasburgu

sewwa ammoniet 11 huwa mistenni li x’wiehed jithem b’ ‘vittma’ jevolvi

5 Artiklu 116 tal-Kostituzzjoni

fid-dawl tal-kundizzjonijiet tas-socjeta” kontemporanja u jrid jigi applikat

minghajr formalizmu e¢é¢essiv®,

Min-naha 1-wahda, ghalhekk, il-Qorti Ewropea ma taghtix widen ghal
ilmenti fl-astratt, bhal meta xi hadd jilmenta b’mod generali minn certa
legislazzjoni. Hekk kien il-kaz ta’ Quardiri ¢¢itat minn wiehed mill-
intimati. Kemm f’dak il-kaz kif ukoll f’kaz iehor relatat, il-Qorti ¢ahdet
I-applikazzjonijiet billi l-applikanti ma rnexxilhomx jippruvaw li I-
projbizzjoni tal-bini ta’ minaretti kellha effett dirett fuq it-twemmin
taghhom. Is-sempli¢i possibilita’ i setghet teffettwa t-twemmin taghhom
fil-futur ma kinitx bizzejjed biex taghmilhom vittmi. L-ilment kien
maghmul fl-astratt. 11-Qorti madanakollu kkummentat li I-kaz seta’ kien
differenti li kieku I-applikant applika ghall-bini ta’ minaret u I-permess

gie rifjutat.

Min-naha l-ohra, il-gurisprudenza ferm kopjuza tal-Qorti Ewropea i
titratta I-kuncett ta’ vittma potenzjali hija wahda wiesgha u liberali, u fl-

affermattiv fil-kazijiet li gejjin :-

- Jekk il-ligi impunjata ggieghel lill-applikant ibiddel il-kondotta tieghu:

- Fil-kaz ta’ Klass’ ddecidiet li applikant seta’ jisfida s-sempli¢i ezistenza
ta’ mizuri sigrieti (interCettazzjoni tat-telefon minghajr ma tkun avzata 1-
persuna kkoncernata) jew ta’ legislazzjoni 1i tippermetti mizuri bhal
dawn, minghajr il-htiega li jipprova li tali mizuri kienu gew fil-fatt
applikati fil-konfront tieghu. Il-biza’ li jkun hemm sorveljanza bilfors

ixxellef il-kunfidenza tal-applikant li juza’ t-telefon b’mod hieles.

6 Monnat v Switzerland §30-33; Gorraiz Lizarraga v Spain §38; Stukus v Poland §35; Zietal v Poland §54-59
" Klass v Germany 06.09.1978 (5029/71)

- Fil-kaz ta’ Norris® iddecidiet li ragel omosesswali seta’ jsostni li kien
vittma ta’ legislazzjoni Irlandiza 1i kkriminalizzat atti sesswali
konsenswali bejn l-irgiel, ghaliex kellu l-ghazla li jew jobdi l-ligi u
jrazzan l-impulsi sesswali tieghu, inkella jizvogahom u jirriskja

prosekuzzjoni. Ebda passi ma kienu ttiehdu kontrih.

- Fil-kaz ta’ Michaud® l-applikant kien avukat spec¢jalizzat "materja ta’
taxxa u finanzi. In-National Bar Council ghadda regolamenti u pro¢eduri
li jorbtu lill-avukati kollha sabiex jirraportaw attivitajiet suspettuzi fil-
kuntest tal-hasil ta’ flus. Ilmenta li dan jikser il-privilegg bejn avukat u
klijent. Ebda passi ma ttiehdu kontrih mill-Bar Council u ghalhekk
f’dan is-sens ma kienx direttament effettwat. 11-Qorti galet li kellu status

ta’ vittma.

- Fil-kaz ta> Sejdic®® l-applikanti Imentaw li l-ineligibilita® taghhom li
jikkontestaw I-elezzjoni ghall-House of Peoples u |-Presidenza minhabba
l-origini Roma jew Ludija taghhom kienet tammonta ghal
diskriminazzjoni  razzjali. Ma applikawx bhala kandidati.
B’danakollu, 1-Qorti accettat 11 kellhom status ta’ vittmi. Hija qalet li “ In
the present case, given the applicants’ active participation in public life,
it would be entirely coherent that they would in fact consider running for
the House of Peoples or the Presidency. The applicants may therefore

claim to be victims of the alleged discrimination”.

8 Norris v Ireland 26.10.1988 (10581/83)
9 Michaud v France §851-52 06.12.2012 (12323/11)
10 Sejdic and Finci v Bosnia and Herzegovina 8§28 22.12.2009 (27996/06 u 34836/06)

- Fil-kaz ta> Kosaite-Cypiene!! erba’ nisa Imentaw minn legislazzjoni
domestika li ma Kkinitx tippermettilhom jiksbu l-assistenza ta’
professjonisti medi¢i mis-sistema tas-sahha tal-Litwanja meta jwelldu d-
dar.  L-ewwel u r-raba’ applikanti ma kinux direttament effettwati
ghaliex ma Kkinux tqal jew jippjanaw li jwelldu d-dar fid-data tal-
applikazzjoni taghhom quddiem il-Qorti. L-ewwel applikant kienet
welldet id-dar gabel ma pprezentat 1-applikazzjoni. Ir-raba’ applikant
sostniet li ghalkemm setghet twelled, bezghet tinqabad tqila. Minkejja
n-nuqqas t’attwalita’ tal-interess, il-Qorti xorta wahda kkunsidrathom

bhala vittmi.

Ikkunsidrat:

ll-kaz Rossi msemmi minn wiched mill-intimati ma jistax jigi mqabbel
mal-kaz prezenti ghaliex f’dak il-kaz gajla kien hemm probabbilita” li r-
rikorrenti jispiccaw fi stat vegetattiv. Ma kinux effettwati personalment —
kuntrarjament ghall-kaz tar-rikorrenti.  Fil-kaz l-iehor, ir-rikorrent ma
wera l-ebda intenzjoni li jibni minaretta u fi kwalunkwe kaz — almenu kif
iddecidiet il-Qorti — b’dagshekk ma giex imxekkel mit-thaddim tar-
religjon tieghu. Il-kaz prezenti huwa dagsxejn differenti. Imqar jekk ir-
rikorrenti ma tapplikax, hi qieghdha tallega — tajjeb jew hazin - li I-Art
96A tal-Kostituzzjoni, fil-parti tieghu li timponi s-segretezza, qieghed —
fil-prezent u mhux fil-futur; attwalment u mhux ipotetikament — ipoggiha
fi zZvantagg vis-a-vis applikanti ohrajn. Zvantagg li anke llum jista’ jservi
biex iwassal lir-rikorrenti biex ma tissottomettix I-espressjoni ta’ interess
taghha. Ir-rikorrenti mhix qed taghmel talba fl-astratt imma ilment dwar
ligi li tolqot direttament lil dawk l-avukati 1i huma kandidati eligibbli biex
jigu kkunsidrati ghall-elevazzjoni ghall-gudikatura. Bhal fil-kazijiet

11 Kosaite-Cypiene and others v Lithuania 04.06.2019 (69489/12)

succitati, ir-rikorrenti tappartjeni ghal klassi ta’ nies li huma fil-periklu li
jigu direttament effettwati mil-legislazzjoni attakkata. Mhux mehtieg li
hija tkun applikat biex tkun vittma — I-istess bhall-kaz tal-ilmentaturi fil-
kaz Sejdic, i ma kinux applikaw bhala kandidati ghall-elezzjoni; u fil-kaz
tal-ewwel ilmentatur ta’ Kosaite-Cypiene li kienet diga® welldet u r-raba’
applikant li ma kinitx u ma kienx bi hsiebha tohrog tqila, u 1-ebda wahda
minnhom ma kienux geghdin jippjanaw li jwelldu d-dar. Ghalhekk din

il-Qorti ssib li r-rikorrenti tikkwalifika bhala vittma.

Decide:

Ghal dawn il-motivi, |-Qorti tiddeklina milli tichu konjizzjoni tal-ewwel
u t-tieni talba billi huma rritwali — salv kull azzjoni ohra talvolta spettanti
lir-rikorrenti - filwagt li tiddikjara t-tielet talba ammissibbli u tilga’ |-
ecCezzjonijiet preliminari tal-intimati safejn huma kompatibbli ma’ din

id-decizjoni.

Spejjez rizervati ghall-gudizzju finali.

ONOR. IMHALLEF
GRAZIO MERCIECA

